
എന്നും ൧൦൨൦ ആമത വൃശ്ചിക മാസത്തിൽ മരിച്ച പൊയ ശങ്ക
രപൊതുവാള പ്രതിക്കാരന കൊടുപ്പാന്നുണ്ടായിരുന്ന മുതലിന്ന
 മെപ്പടി നിലത്തിൽ ൮ കണ്ടത്തിൽ ഒരു കണ്ടം കൂടി പണയവ
കാശമായി എഴുതി കൊടുത്ത ആ കൊല്ലം മുതൽക്ക ൩ കണ്ടം പ്ര
തിക്കാരന്റെ തറവാട്ടിലെക്ക നടന്ന വരുന്നു എന്ന പ്രതിക്കാര
നും— അതിലെക്ക അനുകൂലമായിട്ട ൪–ം ൯–ം ൧൦–ം സാക്ഷിക്കാ
രും പറയുന്നത നെരകെടാകുന്നു എന്നും മെപ്പടി ആധാരം
 ശങ്കരപൊതുവാളുടെ ശെഷക്കാരായ അന്ന്യായക്കാര സമ്മതിക്കു
ന്നില്ലാത്തതിനാൽ അങ്ങിനെ ഒരാധാരം ഉണ്ടന്ന പ്രതിക്കാരൻ
 ൟ വിസ്താരത്തിൽ തൎക്കിക്കുന്നത ഒട്ടും വിശ്വസിക്കെണ്ടതല്ലന്നും
 ൪൩ലെ തീൎപ്പ വിസ്താരത്തിനാൽ ആ നിലം താൻ തീരായും പി
ന്നെ ജന്മിയുമായി നെരിട്ട പൊളിച്ച എഴുതിച്ചു എന്നും മറ്റും
 വെളിവായിരിക്കുമ്പൊൾ അതിന്ന കെവലം വിരൊധമായി അ
ത പണയമെന്നും മറ്റും ഒരാധാരം എഴിതിക്കൊടുപ്പാൻ ന്യായം
 വരുന്നതല്ലെന്നും ആ തീൎപ്പിന്ന പിന്നെ ഒര അപ്പീലും ഉണ്ടായി
ട്ടില്ലന്നും ൮ാം സാക്ഷിക്കാരൻ ൟ വക കൃത്ത്രിമമായ ആധാര
ങ്ങൾ എഴുതി ഉണ്ടാക്കാൻ എത്രയും സമൎത്ഥൻ എന്നും കാണുന്ന
തിനാൽ ആയാധാരം തന്റെയും അറിവൊടു കൂടി പ്രതിക്കാരുമാ
യി യൊജിച്ച ഉണ്ടാക്കി അതിലെക്ക അനുകൂലമായി ഒരു സാക്ഷി
യും ബൊധിപ്പിച്ചതാകുന്നു എന്നും കാണുന്നു— എങ്കിലും ആയാ
ധാരത്തെ കുറിച്ച ൟ അല്പമായ വ്യവഹാരത്തിൽ അധികമായ
 വിസ്താരം ചെയ്വാൻ മതിയായ സംഗതി പൊരാ എന്നും തൊ
ന്നുന്നതിനാൽ അതിനെ കുറിച്ച ഇപ്പൊൾ ഒരു ആക്ഷെപവും
 ചെയ്തീട്ടില്ല— ൧൮൪൩ആമത നവെമ്പ്ര മാസം ൧൬൹ ൟ താലൂക്കി
ൽ നിന്ന കല്പിച്ച തീൎപ്പിന്മെൽ ഒരു അപ്പീലുംകൂടാതെ ൬ കൊല്ലത്തി
ൽപുറമായിട്ടും ആ തീൎപ്പിനെ സമ്മതിച്ച പ്രതിക്കാരൻ ഇരുന്ന വ
ന്നിട്ടുള്ളതതന്നെ ൟ കാൎയ്യത്തിലെക്ക ദൃഷ്ടാന്തമായ ഒരു അവസ്ഥ
യും ആകുന്നു— അന്ന്യായപ്പെട്ട നിലം മുമ്പെ പ്രതിഭാഗത്തനിന്ന
 പണയമായി അന്ന്യായക്കാരുടെ അന്മാമനായ ശങ്കരപൊതുവാ
ൾക്ക എഴുതികൊടുത്ത നടന്ന വരുമ്പൊൾ പ്രതിഭാഗത്തെ എണ
ക്ക കൂടാതെ ജന്മി ദെവസ്സക്കാരെ സ്വാധീനമാക്കി പ്രതിഭാഗം
 തൊല്പിച്ച കാണവകാശമായി എഴുതിച്ച വാങ്ങിയ്താണന്നും അപ്ര
കാരം ചെയ്തത കാണ ജന്മമൎയ്യാദക്കും ക്രമത്തിന്നും വിരൊധമാ
യീട്ടുള്ളത എന്നും അതിന്റെശെഷം പ്രതികൾ മുമ്പെത്തെ തീൎപ്പി
ന്മെൽ അപ്പീലും സീവിലും ബൊധിപ്പിക്കാതെ മെൽപ്രകാരം
 പ്രതിക്കാരൻ ആധാരം ഉണ്ടാക്കാൻ സംഗതി വന്നത എന്നും
 ആയാധാരം—അംശം മെനവനായ ൮ാം സാക്ഷിയുടെ കയ്യ
ക്ഷരമായി എഴുതീട്ടുള്ളത എന്നും ആ സാക്ഷിക്കാരനും അത കൂ

